
թվականի հունվարի 13-ի թիվ 2-Ն որոշման

Հրապարակման ամսաթիվ՝ 01.04.2019

Հիմք  ընդունելով  «Բանկերի  և  բանկային  գործունեության  մասին»  Հայաստանի
Հանրապետության  օրենքի  2-րդ  և  55-րդ  հոդվածները,  «Վճարահաշվարկային
համակարգերի և վճարահաշվարկային կազմակերպությունների մասին» Հայաստանի
Հանրապետության օրենքի 17-րդ հոդվածի 2-րդ մասը, 19.1 հոդվածի 7-րդ մասը և 25-
րդ հոդվածը, ղեկավարվելով «Հայաստանի Հանրապետության կենտրոնական բանկի
մասին»  Հայաստանի  Հանրապետության  օրենքի  20-րդ  հոդվածի  «ե»  կետով  և
«Նորմատիվ իրավական ակտերի մասին» Հայաստանի Հանրապետության օրենքի
33-րդ  հոդվածի  1-ին  մասի  3-րդ  կետով  և  34-րդ  հոդվածով,  նպատակ ունենալով
հստակեցնել  բանկերի  կողմից  թողարկված  քարտերով  հաճախորդին
նույնականացնելու  հետ  կապված  պահանջները՝  Հայաստանի  Հանրապետության
կենտրոնական բանկի խորհուրդը



Ո ր ո շ ու մ է .

1. Հայաստանի Հանրապետության կենտրոնական բանկի խորհրդի 2015 թվականի
հունվարի  13-ի  ««Էլեկտրոնային  փողի  թողարկման  և  սպասարկման
(շրջանառության) կարգն ու պայմանները, էլեկտրոնային փողով գործառնությունների
իրականացմանը ներկայացվող պահանջները» կանոնակարգ 16.02-ը հաստատելու և
Հայաստանի  Հանրապետության  կենտրոնական  բանկի  խորհրդի  2010  թվականի
ապրիլի 13-ի թիվ 73-Ն որոշումն ուժը կորցրած ճանաչելու մասին» թիվ 2-Ն որոշմամբ
հաստատված «Էլեկտրոնային փողի թողարկման և սպասարկման (շրջանառության)
կարգն ու պայմանները, էլեկտրոնային փողով գործառնությունների իրականացմանը
ներկայացվող պահանջները» կանոնակարգ 16.02-ի 21-րդ կետը շարադրել հետևյալ
խմբագրությամբ.
«21.  Թողարկողը  հաճախորդի  պատշաճ  ուսումնասիրության  շրջանակներում
վճարային  քարտերի  միջոցով  հաճախորդի  նույնականացումն  իրականացնում  է
Հայաստանի Հանրապետության տարածքում գործող առևտրային բանկերի կողմից
թողարկված վճարային քարտերով, բացառությամբ սույն կանոնակարգի 22-րդ կետով
սահմանված դեպքի:»:
2. Սույն որոշումն ուժի մեջ է մտնում պաշտոնական հրապարակման օրվան հաջորդող
տասներորդ օրը:
3. Մինչև սույն որոշման ուժի մեջ մտնելը օտարերկրյա բանկերի կողմից թողարկված
վճարային  քարտի  միջոցով  նույնականացված  հաճախորդների  նկատմամբ  սույն
կանոնակարգի 21-րդ կետի դրույթները կիրառվում են սույն որոշման ուժի մեջ մտնելու
օրվան հաջորդող 60-րդ օրվանից:

 Հայաստանի Հանրապետության
կենտրոնական բանկի նախագահի տեղակալ                           Ներսես Երիցյան

